
				এই পাতাটির মুদ্রণ সংশোধন করা প্রয়োজন। 
মোহন অমনিবাস טי 3 ג
“মিঃ বেকার!” উত্তর আসিল। কুমার নিত্যবিক্রম দ্রুতপদে উঠিয়া দ্বার মুক্ত করিয়া দিলেন। দুইজন বিভীষণ আকৃতি লোকের সহিত মিঃ বেকার প্রবেশ করিলেন। অভিবাদন ও প্রত্যভিবাদনের পালা শেষ হইলে লোক দুইজনের দিকে হাত বাড়াইয়া মিঃ বেকার কহিলেন, “দসু মোহনের মত লোকের সঙ্গে পাল্লা দিতে হলে আমার এই দুজন বিশ্বস্ত অনুচর অত্যাবশ্যক। আসুন, প্রথমে এদের উপযুক্ত স্থানে ডিউটিতে বসিয়ে দিই।”
কুমার লোক দুইজনের আকৃতি ও গম্ভীর মুখের দিকে সভয় দৃষ্টিতে চাহিয়া ভাবিলেন, এদের মত দুর্দান্ত লোকেরই আমার প্রয়োজন। প্রকাশ্যে কহিলেন, “আসুন মিঃ বেকার, আপনাকে গুপ্ত-কক্ষের ভিতর নিয়ে যাই। কারণ আপনাকে আমার পুরোপুরী বিশ্বাস করা প্রয়োজন।”
মিঃ বেকারের মুখে মৃদু হাসি ফুটিয়া উঠিল। কহিলেন, “আমাকে যিনি সম্পূর্ণভাবে বিশ্বাস না করতে পারেন, আমি তার ছায়া মাড়াতেও ঘৃণা বোধ করি, তার কোন কাজের দায়িত্ব নেওয়া তো পরের কথা!” -
কুমার নিত্যবিক্রমের পিছনে মিঃ বেকার দুইজন অনুচরসহ ভূগর্ভস্থ কক্ষে উপস্থিত হইয়া যাহা দেখিলেন, তাহাতে র্তাহার সর্বপ্রচেষ্টা সত্ত্বেও সবিস্ময় অত্যাশ্চর্য ভাবটি মুখে দেদীপ্যমান হইয়া উঠিল। তিনি গম্ভীর মুখে চারিদিকে চাহিয়া চাহিয়া দেখিতে লাগিলেন। কক্ষের চারিদিকে চারটি অতি বৃহৎ ও মজবুত লৌহ-সিন্দুক। কক্ষের একাংশে গজদন্তনির্মিত এক সেট চেয়ার, টেবিল ও সোফা। মধ্যেস্থলে নানাবর্ণের শ্বেত-পাথরের ও হস্তিদন্ত নির্মিত বহুমূল্য তৈজসপত্র। কত লক্ষ টাকার জিনিস যে এই ছোট্ট ভূগর্ভস্থ কক্ষটিতে আবদ্ধ রহিয়াছে, তাহা ভাবিয়া মিঃ বেকার ক্ষণকালের জন্য বাকশক্তি-রহিত হইয়া গেলেন। কক্ষের নিস্তব্ধতা ভঙ্গ করিয়া কুমার নিত্যবিক্রম কহিলেন, “উত্তর দিকে ঐ যে ছোট্ট সিন্দুকটিকে দেখছেন, ওর মধ্যের সমস্ত সম্পদ মোহন দাবি করেছে। ঐ হাতীর দাঁতের সেট, এই রৌপ্য-স্বর্ণ নির্মিত আলমারি, এইসব জিনিসগুলিই সে চেয়েছে।”
কথা বলিবার সময় কুমারের কণ্ঠস্বর কম্পিত হইয়া উঠিল! మీ মিঃ বেকার ভূগর্ভস্থ দ্বার ও হাওয়া ও আলো আসিবার পাইপগুলি পরীক্ষা করিলেন। তাহার পর গভীর স্বরে বললেন, “এই পাইপের ভিতর দিয়ে একমাত্র অশরীর জীবেরই প্রবেশ করতে পারে। কারণ প্রত্যেকটি তিন ইঞ্চি স্কোয়ার। বাকি থাকে লৌহ দ্বার। এই দ্বার ভেঙে ভেতরে প্রবেশ করা, আমার মতে, কোন মানুষের পক্ষেই সম্ভব নয়, কিন্তু মোহন মানুষ নয়—দানব; সুতরাং আমাদের প্রস্তুত থাকতে হবে। আমি আমার সহকারী দু’জনের একজনকে এই কক্ষে, আর অন্য জনকে কক্ষের বাইরে সিড়ির মুখে রাখতে চাই। আপনি কি বলেন কুমার?”
কুমার কহিলেন, “আমি একান্তরূপে আপনার ওপরেই নির্ভর করেছি। আপনি বিবেচনা কোরে আপনার কর্তব্য সম্পন্ন করুন।”
মিঃ বেকার কয়েক মুহুর্ত চিন্তা করিয়া কহিলেন, “ভূগর্ভে আসার এই দ্বার ছাড়া— আর কোন সুড়ঙ্গ পথ আছে?
কুমার কহিলেন, “আমার জানা নেই। আমি এই বাড়ী ক্রয় করি, পরে নিজের

